
2008-2009 ikasturtean 99.169 ikaslek eman dute izena Nafarroan

Nafarroako ikasleen %65,78k ikastetxe publikoetan ikasiko dute (65.232), eta %34,22k, berriz, itunpeko ikastetxeetan (33.937)

Ostirala, 2008ko urriaren 10a. 2008-2009 ikasturtean 99.169 ikaslek eman dute izena Nafarroako ikastetxeetan (unibertsitateak salbu). Iaz baino 2.805 gehiago dira (+%2,8). 2007-2008 ikasturtean, zehazki, 95.901 ikaslek eman zuten izena.
Ikasle horietatik erdiak baino gehiago Haur eta Lehen Hezkuntzakoak dira: 25.121 ikasle, Haur Hezkuntzakoak; eta 37.039 ikasle, Lehen Hezkuntzakoak. Gainerakoei dagokienez, honela banatuta daude: 23.028 ikasle, DBHkoak; 6.995 ikasle, Batxilergokoak; 3.411 ikasle, Lanbide Heziketako Erdi Mailako Heziketa Zikloetakoak; eta 3.112 ikasle, Lanbide Heziketako Goi Mailako Heziketa Zikloetakoak. Hezkuntza Berezian, 463 ikaslek eman dute izena. 
Nafarroako ikasleen %65,78k ikastetxe publikoetan ikasiko dute (65.232 ikasle), eta %34,22k, berriz, itunpeko ikastetxeetan (33.937 ikasle).
Haur eta Lehen Hezkuntzari dagokionez (62.160 ikasle), %62,68k ikastetxe publikoetan ikasiko dute (41.500 ikasle), eta %37,32k, berriz, itunpeko ikastetxeetan (20.660 ikasle). DBHn (23.028 ikasle, guztizko ikasle kopuruaren %23,22), %60,25ek ikastetxe publikoetan ikasiko dute (13.876 ikasle), eta %39,74k, berriz, itunpeko ikastetxeetan (9.152 ikasle).
DBHren ondoren, Lanbide Heziketako eta Batxilergoko ikasle kopurua berdintzeko joerak jarraipena izanen du aurten ere. Hala, 2008-2009 ikasturtean Lanbide Heziketan izena eman dutenen kopurua %8tik gora handitu da. Batxilergoari dagokionez (6.995 ikasle, guztizko ikasle kopuruaren %7,05), 4.418k institutuetan ikasiko dute, eta 2.577k, berriz, itunpeko sarean. Azkenik, Lanbide Heziketan (guztizko ikasle kopuruaren %6,58), 6.523k ikastetxe publikoetan ikasiko dute, eta 1.348k, berriz, itunpeko ikastetxeetan.
Matrikulak hizkuntza ereduaren arabera
Hizkuntza ereduaren arabera, ikasleen banaketa honako hau da: G ereduan (gaztelaniaz), 44.925 ikasle (%51,98); D ereduan (euskaraz), 22.054 ikasle (%25,52); A ereduan (gaztelaniaz, eta euskara irakasgai gisa), 17.226 ikasle (%19,93); eta B ereduan (%40 euskaraz eta %60 gaztelaniaz, gutxi gorabehera), 213 ikasle (%0,25).
Hiru urteko haurrei dagokienez, 3.925 ikaslek eskola publikoetan eman dute izena, eta horietatik 657k Hizkuntzen Tratamendu Bateratua aplikatuko duten eskoletan ikasiko dute (%16,74).
Beste herrialde batzuetako ikasleak
Aurten atzerriko 9.672 ikaslek eman dute izena Nafarroako ikastetxeetan. Hezkuntza ziklo bakoitzeko atzerritar ehunekoak honako hauek dira: Haur eta Lehen Hezkuntzan, %9,58; DBHn, %11,95; Hezkuntza Berezian, %11,45; Batxilergoan, %4,60; eta Lanbide Heziketan, %9,01. 

Ikastetxeak
2008-2009 ikasturtean 312 ikastetxe daude Nafarroan (unibertsitateak salbu). Horietatik 245 publikoak dira (%78,52), eta 67, berriz, itunpekoak (%21,48). 

Aurreko ikasturtean bezalaxe, aurten ere bi ikastetxe berri zabaldu dituzte: Almandozko Ikastetxe Publikoa (lehengo ikastetxearen ordez zabaldu dutena), eta Doña Mayor Ikastetxe Publikoa (Ezkabako eta Arturo Kanpion ikastetxeko gaztelaniazko ereduak eta 3-4 urteko Hizkuntzen Tratamendu Bateratuko eredua bilduko dituen ikastetxe berria). Bestalde, 2008-2009 ikasturtean Esako Haur Eskola desagertu da. 
Hezkuntza zikloaren arabera, Nafarroako 312 ikastetxeen banaketa honako hau da: 175, Haur eta Lehen Hezkuntzako ikastetxe publikoak (horietako 11k DBHko Lehen Zikloa irakasteko baimena dute -DBHIak-); 2, Hezkuntza Bereziko ikastetxe publikoak; 14, DBHko institutuak; 39, Bigarren Hezkuntzako Institutuak (BHIak); 3, Goi Mailako Lanbide Heziketako Ikastetxe Integratuak; 3, Helduentzako Hezkuntzarako Ikastetxe Publikoak; 2, Arte Eskolak; eta 3, Hizkuntza Eskola Ofizialak. Bestalde, irakaskuntza espezializaturako ikastetxe publiko gisa 2 Musika Eskola, Dantza Eskola 1, eta helduei euskara irakasteko ikastetxe 1 aipatu behar ditugu. 
Hezkuntza Ikuskaritzaren datuen arabera, 2008-2009 ikasturtean 5.108 ikasgela egonen dira; 3.714, sare publikoan, eta 1.394, itunpeko ikastetxeetan. Iaz, berriz, 4.852 ikasgela zeuden (aurten baino %5 gutxiago). 

Eskola garraioa eta jantokia 
Ikasleen garraioari dagokionez, 10.938 ikaslek erabiliko dute eskola garraioa. Hezkuntza Departamentuak 323 ibilbide ezarri ditu, eta horretarako 253 autobus eta 50 taxi kontratatu dituzte. 

Guztizko kostua 13.003.344,75 eurokoa izanen da, eta laguntzen zenbatekoa, berriz, 889.368,76 eurokoa. Aurreko ikasturtean 899 ikaslek jaso zituzten garraiorako laguntzak. 
Eskoletako jantoki zerbitzuari dagokionez, laguntzen zenbatekoa 2.595.964,90 eurokoa izanen da (iaz baino %3,84 gehiago). Aurreko ikasturtean, zehazki, onuradunak 7.253 ikasle izan ziren. 

Giza baliabideak
Nafarroan 9.684 irakasle daude (unibertsitateetakoak salbu), eta horietatik 2.286k (%23,6) itunpeko ikastetxeetan egiten dute lan. Sare publikoan 2007-2008 ikasturtean baino 184 ikasle gehiago daude. 
Ikastetxe publikoetako irakasle premiari dagokionez, 7.398 irakasle behar direla kalkulatu zuen Hezkuntza Departamentuak. Beharrizanen %75 (gutxi gorabehera) funtzionarioen bidez ase dituzte (5.566 irakasle), eta %25, berriz, kontratatutako irakasleen bidez (1.830).

Bigarren Hezkuntzako irakasleentzako oposizioen (2008) deialdia eta emaitzak 
Ekainean egin zituzten oposizioetan hainbat espezialitatetako 590 lanpostu atera zituzten lehiara (Bigarren Hezkuntza, Lanbide Heziketako irakasle teknikoak, eta Hizkuntza Eskola Ofizialetako irakasleak). Guztira 588 lanpostu bete zituzten; 27, B mailatik A mailara igotzeko txandako hautagaiekin; eta 561, berriz, txanda irekiko eta elbarrien txandako hautagaiekin. 
Oposizioetan 4.058 hautagaik eman zuten izena, eta azkenean 1.838 (%45,29) aurkeztu ziren. Hautaketa proba 1.252k gainditu zuten (%68,12), eta 561ek plaza lortu zuten (%30,52); gainerakoak, 691, kontratatzeko lehentasuna dutenen zerrendan sartu zituzten. 

2007-2008 ikasturtean ikasturte osoan zein egun bakar batean Hezkuntza Departamentuarentzat lan egin zuten hautagaiei dagokienez, izen-ematea 1.213k formalizatu zuten. Horietatik 989 (%81,53) aurkeztu ziren, eta 449k plaza lortu zuten (%45,40); gainerakoak, 350 (%35,39), lehentasunezko zerrendetan sartu zituzten.

Hortaz, 2007-2008 ikasturtean Hezkuntza Departamentuarentzat lan egin zuten hautagaietatik 190ek (%19,21) ez zuten gainditu proba. 

Ehunekoak honako hauek dira
	Izena eman zutenak
	4.058
	 

	Aurkeztu zirenak
	1.838
	%45,29

	Gainditu zutenak
	1.252
	%68,12

	Gainditu eta plaza lortu zutenak
	561
	%30,52

	Lehentasunezko zerrenda
	691
	%37,60


	Behin-behineko irakasleak (gutxienez ere lanegun bat Hezkuntza Departamentuan)
	 

	Izena eman zutenak
	1.213
	 

	Aurkeztu zirenak
	989
	% 81,53 

	Gainditu zutenak
	799
	%80,79

	Gainditu eta plaza lortu zutenak
	499
	%45,40

	Lehentasunezko zerrenda
	350
	%35,39

	Gainditu ez zutenak
	190
	%19,21


Urriaren 1eko 2675/2008 Ebazpenaren bidez, hainbat espezialitatetako irakasleak aldi baterako kontratatzeko hautagaiak aukeratzeko deialdia onetsi dute. 

Prentsaurrekoan aurkeztu dituzten agiriak eskuragai daude. 

